
Cyngor Comisiynydd Cenedlaethau’r Dyfodol Cymru
Annwyl BGC Cwm Taf Morgannwg a swyddogion cynorthwyol,

Diolch i chi eto am gyfarfod &’n swyddfa yn ystod cyfnod cynghori statudol 2022 i helpu i drwytho ein
cynllun llesiant drafft.

Mae eich cynllun llesiant drafft yn awr yn agored ar gyfer ymghynghori cyhoeddus. | wireddu
dyletswydd statudol Comisiynydd Cenedlaethau’r Dyfodol i gynghori BGCau ar y modd y gallent
gymryd camau i gyflawni eu hamcanion drafft, mae’r llythyr byr hwn yn cynrychioli’'n hymateb i’ch
ymgynghoriad cyhoeddus.

Ymgynghori ar eich cynllun llesiant drafft

Mae'r ymgynghoriad cyhoeddus sydd ar y gweill ar hyn o bryd yn gyfle i sefydliadau, rhwydweithiau
a’ch trigolion rannu eu barn ar yr hyn y maent yn credu y gall y BGC ei wneud i wella llesiant yn eich
ardal. Mae hefyd yn gyfle i’ch BGC sicrhau ei fod yn defnyddio’r pum dull o weithio wrth ddatblygu’r
cynllun. Er enghraifft, ennyn ymgyfraniad pobl mewn dull arwyddocaol a chydweithio gyda
phartneriaid a sefydliadau allweddol, ochr yn ochr & defnyddio ein cyngor ac adborth eraill (o’r
ymgynghoriad) i fanteisio ar y cyfleoedd ar gyfer atal, integreiddio a datrysiadau tymor hwy.

Rydym yn eich annog i ystyried yn llawn yr adborth y byddwch yn ei dderbyn a myfyrio ar y modd y
gall hyn helpu i ddylanwadu ar y camau y gallai eich BGC eu cymryd i ysgogi newid yn eich ardal.

Trosolwg o’r cyfnod cyngor statudol gyda’n swyddfa

Roedd y cyfnod cyngor statudol yn ein swyddfa yn rhedeg o 29 Mehefin i 5 Hydref 2022. Fel y
gwyddoch, ni chawsom weld cynllun llesiant drafft yn ystod y cyfnod hwn. Yn hytrach buom yn
cyfarfod yn rheolaidd a’ch swyddogion i drafod syniadau, themau a dulliau o feddwl ar gyfery
cynllun llesiant newydd.

Yn seiliedig ar y sgyrsiau hyn, roeddem yn gallu teilwra ein cefnogaeth a rhoi cyngor iteraidd ar y
syniadau a'r themau wrth iddynt ddatblygu. Rhannwyd ein cyngor ysgrifenedig gyda’ch BGC ar 5
Hydref 2022 fel crynodeb o’r sgyrsiau hyn. Dilynwyd hyn gan adborth pellach ar 14 Tachwedd 2022,
ar Ol i ddrafft cynnar o’ch cynllun llesiant gael ei rannu gyda ni. Diolchwn eto i'ch swyddogion am eu
cyfathrebu brwdfrydig yn ystod y cyfnod hwn.

Ein cyngor ar eich cynllun llesiant drafft

Mae’r cynllun llesiant drafft yn glir iawn ac yn hygyrch. Mae’n arbennig o gadarnhaol i weld sut yr
ydych wedi ymgorffori’'r negeseuon allweddol o’ch asesiad llesiant yn 2022 ac rydym yn croesawu’r
adran ‘gweithio’n wahanol’ sy’n nodi ymrwymiadau’r BGC yn amrywio o gydgynhyrchu i feddwl yny
tymor hwy a meddwl am systemau.

Mae heriau allweddol yr ydym wedi eu trafod yn cynnwys darganfod cydbwysedd rhwng pa mor
eang ac/neu benodol yw eich camau arfaethedig a sut y bydd cynnydd yn erbyn y gweithgaredd
arfaethedig yn cael ei fesur a’i fonitro.Yn ein cyngor cynharach, gwnaethom ofyn a fyddai mwy o
fanylion yn cael eu cynnwys yn y cynllun terfynol ar y camau arfaethedig y bydd y BGC yn eu cymryd,
ochr yn ochr &'r modd y bydd cynnydd yn cael ei fesur, a pha sefydliadau a allai arwain

gweithgareddau arbennig. Yr oedd felly’n galonogol i glywed y byddai’r rhain yn cael eu cynnwys yn
ystod ac yn dilyn yr ymgynghoriad cyhoeddus.

Ailadroddwn ein cyngor i’r BGC i sicrhau bod y camau a amlinellir yn y cynllun terfynol yn nodi’r
manylion ynghylch sut y caiff eich amcanion eu cyflawni a’u bod yn benodol, yn fesuradwy, yn
gyraeddadwy, yn berthnasol ac wedi eu rhwymo gan amser. Mae ennyn ymgyfraniad y bobl iawn yn
ystod cyfnod ymgynghori cyhoeddus eich cynllun drafft yn gyfle gwych i helpu eich BGC i gyflawni
hyn ac felly mae’n gadarnhaol i weld y ffocws ar gydgynhyrchu lle mae’r cynllun drafft yn nodi: “Bydd
ymgyfraniad a llais y dinesydd yn llunio dyluniad a chyflawniad y cynllun.”

Rydym hefyd yn eich annog i ystyried ymhellach a dangos sut mae eich amcanion yn effeithio, neu
sut y gallent effeithio, ar bob un o nodau llesiant Cymru. Golyga hyn eich bod yn gallu dangos ar
gyfer pob amcan eich bod yn cymryd camau sy’n macsimeiddio eich cyfraniad i bob un o’r nodau
llesiant. Er enghraifft, nid yw’n glir iawn o’r wybodaeth a roddwyd hyd yn hyn sut y gallai’r camau
arfaethedig gyfrannu at y nod llesiant ‘Cymru a Diwylliant Bywiog lle mae’r Gymraeg yn ffynnu’. Nid
yw’r cynllun drafft yn gwneud dim mwy na rhestru’r saith nod gan ddatgan: “Credwn bod gweithio
yn y dull hwn hefyd yn cyfrannu’n gadarnhaol at y saith Nod Llesiant cenedlaethol”.

Mae’n gadarnhaol i weld mai’r thema drosfwaol ar gyfer cynllun llesiant y BGC yw ‘Cwm Taf
Morgannwg fwy cyfartal’, ac y bydd y thema hon yn ysgogi pob agwedd ar waith y BGC.

| adeiladu ar hyn, rydym yn ailadrodd ein cyngor cynharach y gallai cyfeiriad at amrywiaeth ac
anghydraddoldeb gael eu hadlewyrchu’n well o fewn y cynllun terfynol. Er enghraifft, drwy fyfyrio ar
y modd y gallai’r prif heriau a chyfleoedd gael eu profi'n wahanol gan wahanol grwpiau yn yr ardal.

Camau nesaf

Tra bod yna heriau sylweddol yn y presennol, rydym yn eich annog i fod yn eofn wrth gynllunio eich
camau gweithredu dros eich cymunedau yn ystod y pum mlynedd nesaf. Byddwn yn parhau i weithio
gyda’n partneriaid allweddol i ddarparu cymorth parhaus i'r BGCau a’n dymuniad yw eich sicrhau
nad yw’n fwriad gennym i gosbi BGCau am gymryd risgiau a rhoi cynnig ar bethau wedi’u hanelu at
ysgogi newid.

Wrth i chi barhau i dderbyn adborth drwy gyfrwng ymgynghori cyhoeddus a chydweithio i ffurfio
eich cynllun terfynol, byddwn yn hapus i barhau i ddarparu cyngor a chymorth. Os gwelwch yn dda
cysylltwch a Colleen Cluett (eich arweinydd rhanbarthol) a Christian Servini yn y lle cyntaf os fyddai
hyn yn ddefnyddiol i chi.

Swyddfa Comisiynydd Cenedlaethau’r Dyfodol Cymru
12" Chwefror 2023

Er gwybodaeth, wedi'i chynnwys isod mae rhestr o'n hadnoddau. Caiff y rhain eu rhannu er mwyn i'r
BGC a’i grwpiau cyflawni eu hystyried wrth i’ch gwaith ar themau a phynciau penodol fagu nerth:

Adroddiad Crynodeb o argymhellion Wedi’i rannu eisoes gyda BGCau ac yn
Cenedlaethau’r ddefnyddiol i ddeall y math o gamau y gall
Dyfodol BGCau eu cymryd mewn perthynas a

phynciau a themau.

Gosod amcanion llesiant da Pennod 4 Adroddiad Cenedlaethau’r Dyfodol.

Fersiynau Byr Wedi’u tynnu o Adroddiad Cenedlaethau’r
Dyfodol, mae’r cynhyrchion ‘cryno’ wedi’u
teilwra i feysydd gwaith fel cynllunio,
trafnidiaeth ac ati, ac yn cynnwys y syniadau
a’r argymhellion mwyaf perthnasol.

Gweithredu Matrics Aeddfedrwydd Pecyn cymorth defnyddiol sy’n rhoi manylion
Adolygiad Adran 20 am gamau y gall sefydliadau eu cymryd i
sefydlu’r Ddeddf Cenedlaethau’r Dyfodol
ymhellach, a’n helpu i gyflawni nodau llesiant
cenedlaethol Cymru.

‘Fframwaith Prosiectau Fframwaith ar gyfer sicrhau bod cyrff
Cenedlaethau’r Dyfodol’ cyhoeddus (ac eraill) yn defnyddio’r Ddeddf
fel fframwaith ar gyfer meddwl.
Hirdymor Pecyn cymorth Tri Gorwel Canllaw syml i helpu cyrff cyhoeddus i feddwl

a chynllunio’n well ar gyfer yr hirdymor, drwy
gadw gweledigaeth glir ac ystyried
tueddiadau’r dyfodol.

Costau Byw Costau byw: Nawr acyny Tra bod rhai o’r penderfyniadau polisi heb
Dyfodol fod o fewn cylch gwaith y BGC, rydym yn eich

annog i ystyried beth sy’n bosibl a phwer y
BGC i roi pwysau ar Lywodraeth Cymru (ac
eraill) i greu newidiadau mewn polisi a
fyddai’n fanteisiol i’ch cymunedau.

Caffael Caffael llesiant yng Nghymru | Adolygiad o’r modd y mae’r Ddeddf yn
trwytho caffael yng Nghymru, yn ogystal ag
argymhelllion ar gyfer cyrff cyhoeddus.

Newid hinsawdd | Anghydraddoldeb yng Gallai ein hadroddiad gyda lechyd Cyhoeddus
ac Nghymru’r Dyfodol Cymru sy’n amlygu dyfodol gwaith,
anghydraddoldeb demograffeg sy’n newid, a newid hinsawdd

gynyddu anghydraddoldebau presennol os na
fydd yr effeithiau ar wahanol grwpiau mewn
cymdeithas yn cael eu hystyried.

Anghydraddoldeb yng Yn canolbwyntio ar ymgyfraniad ac yn
Nghymru’r Dyfodol, rhan cynnwys adnoddau i lunwyr polisi weithredu
dau: Cymunedau a Newid technegau creadigol tebyg ar gyfer y dyfodol
Hinsawdd yng Nghymru er mwyn ennyn ymgyfraniad cymunedau

mewn meddwl! hirdymor.

Sgiliau Sgiliau drwy argyfwng: uwch- Dadansoddiad yn dangos potensial buddsoddi

sgilio ac ailhyfforddi ar gyfer
adferiad gwyrdd yng Nghymru

mewn swyddi gwyrdd, a sgiliau ar gyfer adferiad
llewyrchus, gwyrdd a chyfartal.

Datgarboneiddio
cartrefi

Cartrefi addas ar gyfery
dyfodol: yr her 6l-osod

Wedi ei anelu at Lywodraethau Cymru a’r DG, gan
amcangyfrif faint o gyllid fydd ei angen ar gyfer
datgarboneiddio cartrefi yng Nghymru, canfod
bylchau ariannu a dulliau o fynd i’r afael & hwynt.

Arfer da

Astudiaethau achos

Enghreifftiau da o’'r modd y mae’r Ddeddf yn cael
ei gwireddu ar lawr gwlad ledled Cymru.

